
TIRANE- Teatri i ri Kombétar do té ndértohet sipas njé drafti té dakordésuar me BE dhe i mbéshtetur mbi njé proces transparent. Késhtu éshté shprehur kryetari i Bashkisé sé Tiranés, Erion Veliaj,
i cili ka siguruar se Tirana do té keté njé Teatér té ri Kombétar, “ashtu si¢ né kéto 3 vite ka pasur njé Shesh té ri, njé Pazar té ri, parge e shkolla té reja”.

Gjaté inspektimit t& punimeve pér rikonstruksionin e shkollés sé mesme “Andon Zako Cajupi”, kryebashkiaku u shpreh se procesi pér ndértimin e Teatrit t& Ri do té jeté transparent dhe i hapur pér
té gjithé.

“Njé gjé éshté e sigurt: njé Tirané qé ka Amfiteatér té ri, q& ka Shesh té ri, qé ka Pazar té ri, Park t€ ri Olimpik, qé ka shkolla té reja, sigurisht qé do té keté edhe Teatér té Ri. Ne nuk mund té
stonojmé né njé fushé dhe té shkélqejmé né té gjitha fushat e tjera. Késhtu qé, nuk ka asnjé dyshim qé ne do té kemi njé teatér té ri! Né fazén ku jemi, kemi njé diskutim té hapur ditor edhe me
miqté dhe dashamirésit e Tiranés né Komisionin Europian, pér t& mbérritur né njé draft, i cili sigurisht kénaq shumicén dérrmuese t& popullsisé sé Tiranés dhe t& Shqipérisé, qé do njé Teatér té ri.
Por, sigurisht u heq alibiné, ankesat, sebepet pér sherr, edhe asaj minorance qé do té bllokojé zhvillimin e Tiranés. Dhe besoj né njé draft té dakordésuar me Komisionin Europian. Ne shumé shpejt
do té kemi bazén ligjore t& nevojshme, procesin e nevojshém transparent dhe t& hapur pér té gjith&, dhe né fund fare njé Teatér té Ri pér Tiranén", deklaroi Veliaj.

Duke u ndalur te punimet qé po realizohen pér rikonstruksionin e shkollés sé mesme “Andon Zako Cajupi”, kryebashkiaku Veliaj u shpreh se falé miradministrimit t& buxhetit, ky &shté investimi
mé i madh gé nga ndértimi i késaj shkolle.

“Shkolla “Cajupi” &shté njé nga shkollat me investimet mé t& médha t& Bashkisé sé Tiranés. Eshté njé investim i arritur falé miradministrimit té fondeve t& bashkisé, pasi nuk ishte né radhé pér kété
vit, por pér vitin tjetér. Pikérisht se arritém té mblidhnim té ardhura, falé edhe miradministrimit, né shkollén “Cajupi” po béjmé investimin mé té madh qé ka paré shkolla qé nga ndértimi i saj”, tha
Veliaj, teksa theksoi se falé késaj ndérhyrje, njé tjetér shkollé né kryeqytet shpéton nga mésimi me dy turne.

Veliaj tha se ndértimi i shkollave té reja dhe krijimi i hapésirave té reja né shkollat ekzistuese ka krijuar mundési pér uljen e numrit té nxénésve népér klasa. Pér té mos pasur mbipopullim t&
klasave, Veliaj iu drejtua me njé apel edhe prindérve, duke kérkuar bashképunimin e tyre qé té regjistrojné fémijét né shkollén mé té afére.

